
Voici le Bon An qu’ â veni,
Que tot le monde â redjoyi,
Aitaint les grôs que les petés,
Que Due vô deun lai boènne annèe !

Lai douce Vierdge est ïn djaïdin,
Qu’ ai y crâchait de tos les bïns,
Qu’ ai y crâschait di pain, di vïn.

Notre Seigneur s’ y promenaï
Aimont ces tschmins, aimont ces prais
Aivo ïn bâton d’ airdgent foïrai.

Bèye nos de vos bons tchaimbons,
Qu’ sont pendus aiprés vos bâtons,
Bèye nos de bons côtis ! 

Que Due vô bèye des raites aissai
Pe des tchaits pô les aitraitai,
Pe des bâtons po les aissanai.

Ne nô lechie peu tïn tchaintai,
Nos ains lai bairbe tot djevrai
Et les pies tot adjalai.

Que Due benâche cette majon,
Aitaint les laites que les chvirons,
Tot ces di bés qument cé d’ aimont !

Voici le Bon An qu’ â veni
Que tot le monde â redjoyi,
Aitaint les grôs que les petés,
Que Due vô bôte en ïn bon an !
  

                                                                                                                               
           


